
Kung ang may-aring nakasaad sa aming database ay  pumanaw na at ikaw ay nagsusumite ng 
paghahabol bilang kanyang tagapagmana, mangyaring magbigay ng mga dokumentong nasa 
Aytem 1 hanggang 5 at anumang nararapat na dokumentasyong hinihingi sa bahagi Aytem 6 
hanggang 15.   
 
Kung ang may-aring nakasaad sa aming database ay  pumanaw na at ikaw ay nagsusumite ng  
paghahabol bilang Katiwala, Personal na Kinatawan, Tagapagpaganap o Tagapangasiwa ng ari-
arian ng may-aring  pumanaw, mangyaring magbigay ng mga dokumentong nakasaad sa Aytem 
1A, 2, 3A, 4, at anumang nararapat na dokumentasyong hinihingi sa Aytem 6 hanggang 15.  
 
Kung may dahilan ka para maniwalang may perang hindi lalampas sa $50 o may documenting 
may dokumentong naipagpapalit ng pera (o negotiable instrument), tulad ng tseke, cashier’s 
check, traveler’s check, money order, bond o coupon na pag-aari ng  pumanaw na hindi pa 
naipagpalit ng pera na nailipat sa Unclaimed Property Division (UPD) nguni’t hindi lumilitaw sa 
database ng aming website, mangyaring makipag-ugnayan sa aming tanggapan sa (800) 992-4647 
bago ka magsumite ng paghahabol at sasaliksikin namin upang malaman kung nasa amin ang 
tinutukoy na ari-arian.  Sa pananaliksik ng mga negotiable instrument na hindi pa naipagpapalit sa 
pera, kailangang magbigay ka sa amin ng kopya nito bago ka magsumite ng paghahabol.  Kung 
matiyak naming nasa amin ang mga negotiable instrument na hindi pa naipagpapalit sa pera, ang 
“orihinal”  na dokumento, ay kailangang ibigay kasama ng iyong  paghahabol.  Kung matiyak 
naming may pera na hindi hihigit sa $50, ang dokumentasyong hinihingi sa Aytem 6b ay 
kailangang isumite kasama ng iyong  paghahabol. 
 
1. Isang kumpleto at pirmado na Claim Form ay kailangan.  (Paunawa: Ang  Pahayag ng 

Abogado  o Power of Attorney ay hindi tinatanggap.) 
A. Ang Claim Form ay dapat ipa-notaryo kung: 

1) Ang halaga ng  paghahabol ay $1,000 o mas mahigit pa 
2) Ang  paghahabol ay para sa mga seguridad na tulad ng mga: 

a) katibayan ng pamumuhunan o stock 
b) mutual fund 
c) bond 
d) katibayan ng pagkakautang (o debenture) 

3) Ang paghahabol  ay para sa mga nilalaman ng safe deposit box  
B. Kung maraming  umaangkin ng paghahabol sa  parehong ari-arian, ang bawa‟t umaangkin ay 

dapat pumirma ng Claim Form. 
1) Ang lahat ng Claim Forms ay dapat ipadala nang magkakasama kung ang mga 

umaangkin ay gumagamit ng iisang pagpapatibay na dokumentasyon.   Kung 
ipapadala ang mga paghahabol nang hiwa-hiwalay, ang bawa‟t panghahabol ay 
dapat na may kasamang pagpapatibay na dokumentasyon. 

2) Ang  porsiyento ng ari-arian na binayaran  sa bawa‟t naghahabol ay pagpapasyahan 
ayon sa impormasyong ibinigay kasama sa paghahabol. 

2. Isang kopya ng pinal na sertipiko ng pagkamatay (o death certificate) ng (mga) may-aring 
pumanaw  ay kailangang kasama ng  paghahabol. 

A. Kung ang  (mga) may-aring pumanaw  ay namatay sa California, ang (mga) sertipiko ng 
pagkamatay ay makukuha kung makikipag-ugnayan sa naaangkop na opisina ng county 
recorder. 
1) Upang mahanap ang iba‟t ibang webiste ng county recorder, pumunta 

sahttp://www.cdph.ca.gov/certlic/birthdeathmar/Pages/CountyRecorderOffice.aspx  
2) Upang mahanap kung saang county ang kinabibilangan ng isang lungsod pumunta sa: 

http://www.csac.counties.org/default.asp?id=49 
A. Kung ang  (mga) may-aring pumanaw ay namatay sa estadong maliban sa California, 

kailangan mong magtanong sa Office of Vital Records ng naturang estado. Upang mahanap 
ang website ng Opisina sa partikular na estado, pumunta sa: 
http://www.cdc.gov/nchs/w2w.htm  

Paunawa: Ang isang sertipiko ng pagkamatay na “pending investigation” ay hindi tatanggapin.  
Ang lahat ng mga pahina ng sertipiko ng pagkamatay ay dapat ibigay at dapat na nasa wikang 
Ingles.  Kung ang sertipiko ng pagkamatay  ay nasa dayuhang wika, dapat itong isalin sa Ingles 
ng isang sertipikadong tagapagsaling-wika.   

 
3. Kinakailangan ng kopya ng kasalukuyang lisensiya sa pagmamaneho ng naghahabol o isang 

may larawan na kard ng pagkakakilanlan na ibinibigay ng estado. (Sa halip na kopya ng 
lisensiya sa pagmamaneho, maaaring magbigay ng isang nanotaryuhang kasulatang naglalaman ng 
pangalan ng naghahabol, numero at petsa ng hangganan ng bisa ng kanyang lisensiya sa 
pagmamaneho, at ng kanyang kapanganakan.)  

A. Kung kasalukuyan ay walang lisensiya sa pagmamaneho o kard ng pagkakakilanlan na 
ibinibigay ng estado, ang mga sumusunod na dokumentasyon ay pinapayagan: 

1) identification card sa militar 
2) pasaporte 
3) identification card sa paaralan 

B. Kung ang pangalan ng naghahabol ay  naiiba sa kanyang pangalan sa isang trust, 
testamento, o Talaan ng Pagmamana, mangyaring magbigay ng mga dokumentong 
nakasaad sa ibaba upang matiyak ang pagpapalit ng pangalan ng naghahabol: 

Kasama sa mga iminumungkahing halimbawa: 
1) kasamiyento o marriage certificate 
2) mga dokumento sa korte 

 
4. Kinakailangan ng katibayan ng Social Security number (SSN) ng   may-aring    pumanaw.  

Kasama sa mga iminumungkahing halimbawa: 
A. sertipiko ng pagkamatay 
B. Social Security card 
C. tax return 
D. resibo ng sahod (kung may makikita lamang na kumpletong SSN dito) 

 
5. Kinakailangan ng katibayan ng SSN ng naghahabol. Kung ang naghahabol ay isang menor 

 de edad, katibayan ng kanyang SSN ay kinakailangan rin. 
 Kasama sa mga iminumungkahing halimbawa: 

A. Social Security card 
B. tax return 
C. resibo ng sahod (kung may makikita lamang na kumpletong SSN dito) 

Paunawa: Kung ang nag-aangkin ay dayuhang mamamayan at wala siyang SSN, ang sertipikasyon 
ng pagiging dayuhan ay kinakailangan sa pamamagitan ng pagbibigay ng numero ng form ng  U.S. 
Government Internal Revenue Service W-8 BEN. Ang form na ito ay matatagpuan sa sumusunod na 

http://www.cdph.ca.gov/certlic/birthdeathmar/Pages/CountyRecorderOffice.aspx
http://www.csac.counties.org/default.asp?id=49
http://www.cdc.gov/nchs/w2w.htm

website: http://www.irs.gov/pub/irs-pdf/fw8ben.pdf. Tinatanggap din ang katibayan ng Individual 
Taxpayer Identification Number sa halip na W-8 BEN. 

 
6. Bagama’t ang SSN ang pangunahing pinanggagalingan ng impormasyon sa pagtutugma ng 

mga may-ari sa  ari-arian, kung minsan and SSN ay hindi ibinibigay sa amin kapag ang  ari-
arian ay inilipat sa UPD.  Sa naturang kaso, kinakailangan namin ng karagdagang 
dokumentasyong nakasaad sa A o B  sa ibaba.  Samakatuwid, kung meron ka man ng alinman 
sa mga dokumentong nakasaad sa ibaba, isumite ang mga ito kasama ng paghahabol upang 
mabawasan ang pagkakaantala sa pagproseso ng iyong paghahabol. 

 
ANG ALIN MAN SA 

A. Dokumentasyong nagpapakitang ang   may-aring pumanaw ay  nanirahan sa address na 
iniulat ng kumpanyang nagpaubaya ng di pa nababawing ari-arian. Ang address na ito ay 
ipapakita sa Property Details screen kung nakita mo ang  ari-ariang nakasaad sa database 
ng aming website. Kung hindi mo makita ang naiulat na address para sa ari-ariang inaangkin 
mo, mangyaring tumawag sa (800) 992-4647 para matulungan.   

 Kasama sa mga iminumungkahing halimbawa: 
1) sertipiko ng pagkamatay 
2) resibo ng sahod (kinakailangan ang orihinal) 
3) mga dokumento ng pagsasangla 
4) bill ng babayarin sa telepono, tubig o kuryente (orihinal kailangan) 
5) kasulatan sa bangko o credit card (kailangan ang orihinal) 
6) kasamiyento o katibayan ng pagkakasilang 

O 
B. Dokumentasyong nagpapakitang ang  may-aring pumanaw ay may account o 

nakipagkalakalan sa kumpanyang nag-ulat ng di pa nababawing ari-arian. Ang mga 
dokumentong ito ay dapat may pagtukoy sa ari-ariang iyong inaangkin. 

 Kasama sa mga iminumungkahing halimbawa: 
1) orihinal na kasulatan mula sa bangko (mula sa bangkong nag-ulat ng di pa 

nababawing  ari-arian)  
2) sertipiko ng stock o orihinal na kasulatan (mula sa kumpanya ng pamumuhunan na 

nag-ulat ng di pa nababawing ari-arian) 
3) mga orihinal na resibo ng babayarin o ibinayad (mula sa nag-uulat na kumpanya na 

nagpapakita ng pangalan ng  may-aring pumanaw) 
4) listahan ng mga nilalaman ng kaha-de-yero (kung ang  ari-arian ay nilalaman ng safe 

deposit box) 
 

7. Kung ang iyong inaangkin ay isang negotiable instrument,  tulad ng tseke, cashier’s check, 
traveler’s check, money order, bond o coupon, at natiyak naming nasa amin ang pondo, dapat 
mong ibigay ang “orihinal” ng mga ito kasama ng iyong paghahabol.  Kung wala sa iyo ang 
mga “orihinal” na (mga) dokumentong ito, makipag-ugnayan sa UPD sa (800) 992-4647 at 
mabibigyan ka ng karagdagang tagubilin. 
 

8. Kung naghahabol ka ng  ari-arian para sa mineral interest (mga karapatan o kita sa nilikha), 
kailangan mong magbigay ng katibayan na ang may-aring nai-ulat na ari-arian ang siyang 
nagmamay-ari ng interes na ito sa panahong ipinagkaloob ito. Kung kinakailangan, malamang 
na kokontakin ka para sa karagdagang dokumentasyon.   
 

9. Kung naghahabol ka ng mga nilalaman ng isang safe deposit box at ayon sa aming database 
ay may mga ibang may-ari nito, ang bawa’t may-ari ay dapat magbigay ng kumpleto, pirmado 
at nanotaryuhan Claim Form kasama ng Property Release Form na nagpapahintulot na ibigay 
sa iyo ang mga nilalaman ng safe deposit box.   Ang Claim Form ng bawa’t may-ari ay dapat 

http://www.irs.gov/pub/irs-pdf/fw8ben.pdf

na may kasamang kopya ng kanyang kasalukuyang lisensiya sa pagmamaneho o ang kard ng 
pagkakakilanlan na nagmumula sa estado na may larawan, at katibayan ng SSN. Kung ang 
mga ibang may-ari ng box ay pumanaw na, ang kanilang mga sertipiko ng kamatayan ay dapat 
isumite kasama ng iyong paghahabol. Ang Property Release Form ay maaaring makuha sa 
sumusunod na website address:   http://www.sco.ca.gov/upd_form_claim.html. 

 
10. Kung ikaw ay naghahabol ng ari-arian sa ngalan ng isang menor de edad, kailangan mong 

magbigay ng: 
A. Dokumentasyong nagpapakita ng iyong pangangalaga sa menor de edad. 
 Kasama sa mga iminumungkahing halimbawa: 

1) mga liham ng pagkakatalaga bilang tagapagtanggol/ tagapangalaga 
2) kopya ng kasalukuyang tala ng pagbabayad ng buwis ng 

tagapagtanggol/tagapangalaga (kung ang menor de edad ay nakatala bilang hindi pa 
kayang magsarili) 

B. Dokumentasyong nagpapakita ng edad ng menor de edad. 
 Kasama sa mga iminumungkahing halimbawa: 

1) katibayan ng pagkakasilang 
2) kard ng pagkakakilanlan sa paaralan (kung nakikita dito ang gulang at petsa ng 

kapanganakan ng menor de edad) 
 
PARA SA LAHAT NG MGA PAGHAHABOL:  PILIIN ANG NUMERO AYTEM SA IBABA NA 
NAGLALARAWAN SA KATAYUAN NG ARI-ARIAN NG MAY-ARING PUMANAW AT ISUMITE ANG 
MGA DOKUMENTO KASAMA NG MGA KINAKAILANGANG DOKUMENTO SA ITAAS.  
 
Mahalagang paunawa: Kung ang paghahabol na ito ay para sa isang ari-arian sa California na 
nagkakahalaga ng mahigit sa $100,000 at ang ari-arian ay hindi bahagi ng isang trust, hindi namin 
maipoproseso ang iyong paghahabol hanggang hindi mo pinagtitibay ang testamento sa hukuman 
(probate). Ito ay ayon sa mga probisyon ng California Probate Code, simula sa seksyon 13150. 
 
11. Kung ang ari-arian ng may-aring pumanaw ay kasalukuyang dumadaan sa proseso ng 

pagpapatibay ng testamento sa korte (bukas na probate), ang bayad sa paghahabol ay 
isasagawa sa ari-arian na nasa pangangalaga ng Tagapagpaganap/Tagapangasiwa. 
 Kinakailangan ang sumusunod na dokumentasyon: 

A. Mga Letters Testamentary (nagpapakita ng pagkakatalaga ng korte ng 
Tagapagpaganap/Tagapangasiwa) sertipikado ng court clerk, at petsang naitatak sa loob ng 
anim na buwan sa pagsusumite ng iyong Claim Form. 

B. Dokumentasyong nagpapakita ng Federal Employer Identification number (FEIN) ng ari-
arian;   

     Kasama sa mga iminumungkahing halimbawa: 
1) Kopya ng kasalukuyang tala ng pagbayad sa buwis (dapat na may petsa na nasa 

loob ng tatlong taon mula sa petsa ng pagsusumite ng Claim Form 
2) Ang pahina ng kumpirmasyon ng FEIN na nai-print mula sa website ng Internal 

Revenue Service (IRS) na nagpapakita ng pagkakatakda ng FEIN. 
3) Liham ng Kumpirmasyon ( o Letter of Confirmation) ng FEIN na ipinapadala sa koreo 

sa aplikante mula sa IRS na pinagtitibay na may FEIN nang nakatalaga (ang petsa 
sa liham ay di dapat lalampas sa tatlong taong nakalipas). 

4) Kabilang sa mga dokumentong hindi tinatanggap ang: SS-4 application form na 
pinamagatang “Application for Employer Identification Number” at W-9 application 
form na pinamagatang “Request for Taxpayer Identification Number and 
Certification”. 
 

http://www.sco.ca.gov/upd_form_claim.html

Paunawa: Kung walang FEIN na ipinagkaloob sa mga ari-arian, , maaari kang mag-apply 
para sa isa sa pamamagitan ng pagkumpleto ng IRS SS-4 application form, na makukuha sa 
pagpunta ng website ng IRS website sa: 
www.irs.gov , o sa pagtawag sa kanila sa (800) 829-4933. 

 
12. Kung ang  ari-arian ng  may-aring pumanaw ay dumaan na sa proseso ng pagpapatibay ng 

testamento sa hukuman (naisarang probate), ang pagbabayad ng paghahabol ay isasagawa sa 
bawat Final Decree of Distribution na tumutukoy kung sino ang may karapatan sa mga pondo. 
 Kinakailangan ang sumusunod na dokumentasyon: 

A. Mga kompletong kopya ng Kautusan ng Hukuman  na Pinal na Kautusan sa Pamamahagi 
(Final Decree of Distribution)  para sa  ari-arian ng may-aring pumanaw, napirmahan ng 
nangulong hukom. 

B. Kung ang tatanggap na pinangalanan sa Pinal na Kautusan sa Pamamahagi  ay isang trust, 
dapat ka  ring magbigay ng mga nararapat na dokumento sa Aytem 14 na nakasaad sa 
ibaba. 

                  Paunawa:  Ang petisyon para sa Pinal na Kautusan sa Pamamahagi  ay hindi tatanggapin. 
 
13. Kung ang  may-aring pumanaw ay nag-iwan ng testamento at ang kanyang  ari-arian ay hindi 

kinailangang dumaan sa proseso ng pagpapatibay  ng korte, ang pagbabayad sa paghahabol 
ay isasagawa ayon sa mga direktiba ng testamento. Ang pagbabayad ay hindi ibibigay sa 
tagapagpaganap/tagapangasiwa ng testamento maliban na lang kung ang 
tagapagpaganap/tagapangasiwa ay benepisyaryo ng testamento. 
 Kinakailangan ang sumusunod na dokumentasyon: 

A. Isang kumpletong kopya ng pirmadong testamento ng  may-aring pumanaw,  kabilang ang 
mga  pagwawasto sa testamento, kung naaangkop. 

B. Kung ang tatanggap na pinangalanan sa huling testamento ay isang trust, dapat ka ring 
magbigay ng mga nararapat na dokumento sa Aytem 14 na nakasaad sa ibaba. 

C. Isang kumpleto at pirmadong form na pinamagatang „Declaration under Probate Code, 
Section 13101‟ (nagpapahayag na ang halaga ng  ari-arian ay kulang sa $100,000 at kaya 
hindi kailangang dumaan sa proseso ng pagpapatibay ng korte).  Mangyaring pumunta sa 
sumusunod na website upang makakuha ng form: 
http://www.sco.ca.gov/upd_form_claim.html  

 
Paunawa: Kung mapag-alaman ng aming tanggapan na ang halaga ng ari-ariang hinahabol ay 
mahigit sa $100,000, ang paghahabol ay hindi ipoproseso hangga‟t walang maibibigay na patunay na 
ang ari-arian ay dumadaan o dumaan na sa  pagpapatibay ng mga korte. 

http://www.irs.gov/
http://www.sco.ca.gov/upd_form_claim.html

14. Kung  ang isang trust, ang pagbabayad sa paghahabol ay isasagawa ayon sa mga direktiba ng 

trust.  Kinakailangan ang sumusunod na dokumentasyon: 
A. Isang kumpletong kopya ng pirmadong testamento ng  may-aring pumanaw, kung mayroon 

man.  
B. Isang kumpleto at pirmadong kopya ng kasunduan ng pagkakatiwala  ng  may-aring 

pumanaw, kasama ang mga pagwawasto, kung naangkop. (Tandaan: ang Certification and 
Abstract of a Trust, sa halip ng kasunduan ng pagkakatiwala, ay hindi tinatanggap) at 

C. Dokumentasyong nagpapakita ng FEIN ng pagkakatiwalaan. 
       Kasama sa mga iminumungkahing halimbawa: 

1) Kopya ng kasalukuyang tala ng pagbayad sa buwis (dapat na may petsa na nasa loob ng 
tatlong taon mula sa petsa ng pagsusumite ng Claim Form) 

2) Ang pahina ng kumpirmasyon ng FEIN na nai-print mula sa website ng Internal Revenue 
Service (IRS) na nagpapakita ng pagkakatakda ng FEIN. 

3) Liham ng Kumpirmasyon (o Letter of Confirmation) ng FEIN na ipinapadala sa koreo sa 
aplikante mula sa IRS na pinagtitibay na may FEIN nang nakatalaga (ang petsa sa liham 
ay di dapat lalampas sa tatlong taong nakalipas). 

4) Kabilang sa mga dokumentong hindi tinatanggap ang: IRS SS-4 Application Form na 
pinamagatang “Application for Employer Identification Number” at IRS W-9 Application 
Form na pinamagatang “Request for Taxpayer Identification Number and Certification”. 
Paunawa: Kung walang FEIN na ipinagkaloob sa Trust, , maaari kang mag-apply para sa 
isa sa pamamagitan ng pagkumpleto ng IRS Form SS-4, na makukuha sa pagpunta ng 
website ng IRS website sa: www.irs.gov , o sa pagtawag sa kanila sa (800) 829-4933. 

D. Kung ang mga ari-arian ng pinagkakatiwalaan ay naipamahagi na, isang kopya ng huling tala 
ng pagbabayad ng buwis ng pinagkakatiwalaan, kasama ang Schedule K na nagtatala ng 
lahat ng napangalanang benepisyaryo at ang kani-kanilang mga pamamahagi ay 
kinakailangan. 

 
15. Kung ang  ari-arian ng  may-aring pumanaw ay walang pinagkakatiwalaan o testamento at 

hindi kinailangang dumaan sa proseso ng pagpapatibay sa korte, ang pagbabayad ng 
paghahabol ay tutukuyin ayon sa mga batas ng interstate succession na matatagpuan sa 
California Probate Code Section 6401.  
 Kinakailangan ang sumusunod na dokumentasyon: 

A. Isang kumpleto at nanotaryuhan na form ng Talaan ng Pagiging Tagapagmana (o „Table of 
Heirship‟). Mangyaring pumunta sa aming website para makakuha ng form: 
http://www.sco.ca.gov/upd_form_claim.html  

B. Isang kumpleto at pirmadong form ng „Declaration under Probate Code, Section 13101‟ 
(nagpapahayag na ang  ari-arian ay kulang sa $100,000 at kaya hindi kailangang dumaan sa 
proseso ng pagpapatibay sa korte).  Mangyaring pumunta sa aming website para makakuha 
ng form: 
http://www.sco.ca.gov/upd_form_claim.html  
Paunawa: Kung mapag-alaman ng aming tanggapan na ang halaga ng  ari-ariang hinahabol 
ay mahigit sa $100,000, ang paghahabol ay hindi - ipoproseso hangga‟t walang maibibigay 
na katibayan na nagpapakita na ang  ari-arian ay  dumadaan o dumaan na sa  pagpapatibay 
ng korte.  

C. Dokumentasyong nagpapakita ng kaugnayan ng naghahabol sa  may-aring pumanaw;  
Kasama sa mga iminumungkahing halimbawa ay: 

1) kasamiyento  
2) sertipiko ng pagkakasilang (Kung ang pangalan mo ngayon ay iba sa nasa iyong 

sertipiko ng pagkakasilang, mangyaring magbigay ng dokumentasyong 
magpapatibay ng pagpapalit ng iyong pangalan tulad ng mga dokumento mula sa 
korte) 

http://www.irs.gov/
http://www.sco.ca.gov/upd_form_claim.html
http://www.sco.ca.gov/upd_form_claim.html

Mga Form: 

Talaan ng Pagiging Tagapagmana (Table of Heirship) ay matatagpuan sa: 
http://www.sco.ca.gov/upd_form_claim.html 
 
Deklarasyon sa Ilalim ng  Probate Code, Section 13101 ay matatagpuan sa: 
http://www.sco.ca.gov/upd_form_claim.html 
 
Property Release Form ay matatagpuan sa:  
http://www.sco.ca.gov/upd_form_claim.html 
 

Ipadala lahat nang dokumento sa: State Controller‟s Office 
   Unclaimed Property Division 
   P.O. Box 942850 
   Sacramento, CA 94250-5873 

 
Kung may mga tanong ka tungkol sa mga tagubilin sa pagsusumite na ito o may karagdagang tanong 
tungkol sa mga kinakailangang dokumento, tumawag sa 1 (800) 992-4647. 
 

http://www.sco.ca.gov/upd_form_claim.html
http://www.sco.ca.gov/upd_form_claim.html
http://www.sco.ca.gov/upd_form_claim.html

